
Shri Tandaveshvara Stotram

ಶ್ರೀತಾಂಡವೇಶ್ವರಸ್ತೋತ್ರಂ

ವೃಥಾ ಕಿಂ ಸಂಸಾರೇ ಭ್ರಮಥಮನುಜಾ ದುಃಖಬಹುಲೇ
ಪದಾಂಭೋಜಂ ದುಃಖಪ್ರಶಮನಮರಂ ಸಂಶ್ರಯತ ಮೇ .

ಇತೀಶಾನಸ್ಸರ್ವಾನ್ಪರಮಕರುಣಾನೀರಧಿರಹೋ
ಪದಾಬ್ಜಂ ಹ್ಯುದ್ಧೃತ್ಯಾಬುಜನಿಭ ಕರೇಣೋಪದಿಶತಿ .. 1..

ಸಂಸಾರಾನಲತಾಪತಪ್ತ ಹೃದಯಾಸ್ಸರ್ವೇ ಜವಾನ್ಮತ್ಪದಂ
ಸೇವಧ್ವಂ ಮನುಜಾ ಭಯಂ ಭವತು ಮಾಯುಷ್ಮಾಕಮಿತ್ಯದ್ರಿಶಃ .
ಹಸ್ತೇಽಗ್ನಿಂ ದಧದೇಷ ಭೀತಿಹರಣಂ ಹಸ್ತಂ ಚ ಪಾದಾಂಭುಜಂ
ಹ್ಯುದ್ಧೃತ್ಯೋಪದಿಶತ್ಯಹೋ ಕರಸರೋಜಾತೇನ ಕಾರುಣ್ಯಧಿಃ .. 2..
ತಾಂಡವೇಶ್ವರ ತಾಂಡವೇಶ್ವರ ತಾಂಡವೇಶ್ವರ ಪಾಹಿ ಮಾಂ .

ತಾಂಡವೇಶ್ವರ ತಾಂಡವೇಶ್ವರ ತಾಂಡವೇಶ್ವರ ರಕ್ಷ ಮಾಂ .. 3..

ಗಾಂಡಿವೇಶ್ವರ ಪಾಂಡವಾರ್ಚಿತ ಪಂಕಜಾಭಪದದ್ವಯಂ
ಚಂಡಮುಂಡವಿನಾಶಿನೀ ಹೃತ ವಾಮಭಾಗಮನೀಶ್ವರಂ .

ದಂಡಪಾಣಿ ಕಪಾಲ ಭೈರವ ತಂಡುಮುಖ್ಯ ಗಣೈರ್ಯುತಂ
ಮಂಡಿತಾಖಿಲ ವಿನಷ್ಟಪಂ ವಿಜಿತಾಂಧಕಂ ಪ್ರಣಮಾಮ್ಯಹಂ .. 4..

ಭಾಸಮಾನ ಶರೀರ ಕಾಂತಿ ವಿಭಾಸಿತಾಖಿಲ ವಿಷ್ಟಪಂ
ವಾಸವಾದ್ಯಮೃತಾಶಸೇವಿತ ಪಾದಪಂಕಜ ಸಂಯುತಂ .

ಕಾಸಮಾನ ಮುಖಾರವಿಂದ ಜಿತಾಮೃತಾಂಶುಮಶೇಷಹೃತ್
ವಾಸತಾಂಡವ ಶಂಕರ ಸಕಲಾಘನಾಶಕಮಾಶ್ರಯೇ .. 5..

ಮೇರುಪರ್ವತಕಾರ್ಮುಕಂ ತ್ರಿಪುರಾರ್ತನಿರ್ಜರಯಾಚಿತಂ
ಜ್ಯಾಕೃತಾಖಿಲಸರ್ಪರಾಜ ಮಹೀಶತಲ್ಪ ಸುಸಾಯಕಂ .

ಜ್ಯಾರಥಂ ಚತುರಾಗಮಾಶ್ವಮಜೇನ ಸಾರಥಿಸಂಯುತಂ
ಸಂಹೃತತ್ರಿಪುರಂ ಮಹೀಧ್ರಸುತಾನುಮೋದಕಮಾಶ್ರಯೇ .. 6..

ಗದಾಭೃದ್ಬ್ರಹ್ಮೇಂದ್ರಾದ್ಯಖಿಲ ಸುರವೃಂದಾರ್ಚ್ಯ ಚರಣಂ
ದದಾನಂ ಭಕ್ತೇಭ್ಯಶ್ಚಿತಿಮಖಿಲ ರೂಪಾಮನವಧಿಂ .

ಪದಾಸ್ಪೃಷ್ಟೋಕ್ಷಾನಂ ಜಿತಮನಸಿಜಂ ಶಾಂತಮಾನಸಂ
ಸದಾ ಶಂಭುಂ ವಂದೇ ಶುಭದಗಿರಿಜಾಷ್ಲಿಷ್ಟವಪುಷಂ .. 7..

ಶ್ರೀತಾಂಡವೇಶ್ವರಸ್ತೋತ್ರಂ

ಇತಿ ಶ್ರೀಜಗದ್ರುರು ಶ್ರೀಶೃಂಗೇರೀಪೀಠಾಧಿಪ ಶ್ರೀಚಂದ್ರಶೇಖರಭಾರತೀ
ಶ್ರೀಪಾದೈಃ ವಿರಚಿತಂ ಶ್ರೀತಾಂಡವೇಶ್ವರಸ್ತೋತ್ರಂ ಸಂಪೂರ್ಣಂ .

